
Der Toni vo der Post
Musik & Text: R. Zoss 

1. Strophe Wär bringt der d’Päckli bis vor d’Türe hei? 
Uf em ne Töff und uf zwöi schnälle Bei, 
e Brief mit Härzli, wo de plangisch druf, 
samt ere Margge vo re Muus? 

2. Strophe  Er bruucht kes GPS, er kennt der Wäg. 
Kes SMS, het gäng es Gspässli zwäg. 
Öbs Chatze haglet oder Chräije schneit, 
er isch dä wo «Guete Morge» seit. 

Refrain Der Toni vo der Post isch da.  
Uf dä chasch du di verlah. 
Der Toni vo der Post isch hie. 
Immer ufgstellt – da für di. 

Übergang S’git so Täg, da bisch nid zwäg  
und s’isch der ganz und gar nümm ghüür. 
Doch plötzlech springt der Hund grad uf,  
und s’lütet zwöimal a der Tür. 

3. Strophe Wär chunnt cho z’stiefle i Siebe-Meile-Schue? 
Bi jedem Wätter über d’Schratteflueh? 
Wär spielt Gitarre z’Nacht ir Roxy-Bar? 
Fascht wie ne Mega-Star? 

Refrain Der Toni vo der Post isch da … 

4. Strophe Wär bringt em Grosi syni Ränte hei? 
Äs, wo nümme so guet isch uf de Bei? 
Wär fänet immer mit em Schuttklub mit, 
sogar we’s mal uf e Ranze git? 

Refrain Der Toni vo der Post isch da … 




